
Иисус Христос сєма питӑс

1 Щи артн Август хон ики Римский империя мўвӑт ԓуваттыйн мир

нух хӑшты нєпек єтаԓтӑс. 2 Щит мєт оԓаӈ мир нух хӑашты вєр вəс

Квириний Сирияйн ух хəя вəԓмаԓ артн. 3 Щирн кашиӈ хуят рəтԓаԓ

вəԓты мўва мӑнӑс нух хӑншащты пӑта. 4 Иосиф ики ищи Галилея

мўв эвӑԓт, Назарет вошԓ эвӑԓт, Иудея мўва мӑнӑс Вифлеем воша —

Давид хон рəт воша. Ԓўв, вантэ, Давид хон рəт пєԓа вəс. 5 Ԓўв яха

вəԓты ястум Марияйԓ пиԓа хӑншащты пӑга пӑнта єсԓӑщӑс,

Марияйԓ пащирн вəԓмаԓ. 6 Щив юхӑтманӑн Вифлеем хуща

Марияйԓ няврєм тӑйты еԓпи хӑтԓаԓ тӑрумсӑт. 7 Ԓўв мєт оԓӑӈ

няврємԓ — Пух сєма щи питӑс, яма суха-нюра ювӑртсӑԓэ па

вой-хўԓ ԓєты хушапа пунсӑԓэ, мир юхӑтты хотн хоԓты тӑхи ӑнтəм

вəԓум пӑта. 8 Вош ԓє̈пӑн хӑр тӑхийн вой-хўԓ ԓавӑԓты ёх хоԓсӑт

тащеԓ ԓӑвӑԓман. 9 Атԓӑн роман Тəрум китум ангел ԓыв ещаԓтэԓ

тывємӑс, кӑт пєԓкеԓ Тəрум тўтн хəтԓӑс. Ин ёх пӑԓтапн юхӑтсаит, 10

тəп ангел щиты лупас: «Аԓ пӑԓаты! Ма нынан па мўвтэԓ мира

амтӑӈ ай павӑтты юхӑтсум. 11 Тӑм ат Давид хон ики вошн нынан

нух павӑтты Христос сєма питӑс, Ԓўв нын Вəн Кəщаин. 12 Тӑм

нынан пос: нын вой-хўԓ ԓєты хушапн суха-нюра вəԓтум Няврєм

вəйтԓӑԓн». 13 Щӑԓта шаӈкап ангел пўӈӑԓа Тəрума нётты па ар

ангелӑт юхтумсӑт, ԓыв Тəрум нєм нух тəсэԓ па яма путӑртсэԓ: 14

«Ешӑк Тəрум, Нӑу Кӑрӑщ Хотэнӑн ишӑк ясӑӈн ат ԓуԓаин. Мўвн

вԓты хуятэн ԓԓԓы вəԓупсы ат тӑўԓ. Тəрум хӑннєхəйт сӑмӑӈа

тӑԓӑԓэ». 15 Ангелат нух єԓмум юпийн вой-хўԓ ԓавӑԓты ёх нумӑс

вєрсӑт: «Вифлеем воша мӑнԓўв па вантԓэв, муй вєр щӑта тывӑс,

Тəрум мўӈева муй ай павтӑс». 16 Ԓыв тухи тєрматыйԓсӑт. Щӑта

Мария па Иосиф, вой-хўԓ ԓєты хушапн уԓты Няврєм щи вəйтсаԓаԓ.



17 Ԓвӑт шиваԓумеԓ пурайн путӑртсат, муй ай ԓыв тӑм Няврєм

оԓӑӈн тӑм еԓпийн уша вєрсӑт. 18 Хəԓӑнтум ёх əмща вантсӑт

вой-хўԓ ԓавӑԓты ёх путӑр пєԓа. 19 Мария щи ясӈӑг шависӑԓэ,

нəмӑсыйдман сӑмӑда пунсӑдэ. 20 Вой-хўԓ ԓавӑԓты ёх юхи юхӑтсӑт,

Тəрум нєм ишӑкман, яма ԓупман щит пата, муй вантсӑг па муй

хəԓсӑт, щи вєр хуты вəԓмаԓ, щиты путӑртса.


